Crynodeb o waith Cyngor Ysgolion Sul ar gyfer 2020

Mae’n debyg y bydd 2020 yn aros yn y cof am flynyddoedd lawer fel blwyddyn yr haint Covid-19, a ledodd
i bob rhan o’r byd. Yn hanes Cyngor Ysgolion Sul, er bod nifer o gynlluniau, digwyddiadau a chyfarfodydd
wedi eu cynllunio, daeth y cyfan i stop dros dro ym mis Mawrth, a bu’n rhaid addasu a gweld lle’r oedd modd
bod yn greadigol mewn ffyrdd gwahanol, gan gynnig cefnogaeth i eglwysi ac ysgolion Sul. Bu yn flwyddyn
heb yr eisteddfodau na’r sioe, y cyfarfodydd enwadol, cyfarfodydd y Medalau Gee, heb son am gyfnod lle’r
oedd yr holl siopau llyfrau ar gau tra bod eglwysi ac Ysgolion Sul hefyd heb fod yn cyfarfod yn eu hadeiladau.
Er gwaetha hyn, bu i ni dreulio amser yn datblygu adnoddau ar y we, gan barhau i raddau i ddilyn y cynllun
gwaith digidol ar gyfer y pum mlynedd yma. Wrth edrych yn 6l felly ar flwyddyn ryfedd 2020, mae’n dda
medru nodi’r canlynol:

Digwyddiadau a Chyfarfodydd

Wrth edrych yn 6l ar ein hanes yn 2019, gwelwyd degau o gyfarfodydd, cynadleddau, arddangosfeydd ayyb
yn cymryd lle yn ystod y filwyddyn, heb son am y tair prifwyl. Bu 2020 yn flwyddyn wahanol iawn yn naturiol,
er i ni lwyddo i gynnal cyfres o gyfarfodydd ddechrau’r flwyddyn.

Yn gynnar ym mis lonawr cynhaliwyd cyfarfod i lansio cyfrol Dehongli Bywyd a Gwaith Abraham
gan Gareth Lloyd Jones, a hynny yng nghwmni Esgob Bangor.

Bu i ni hefyd drefnu cyfarfod yng Nghaerfyrddin i ddathlu beibl.net yn 18 oed, a chyfle i ddiolch a
chyflwyno tysteb fel arwydd o ddiolch a gwerthfawrogiad o waith Arfon Jones a Gwenda Jenkins i Gobaith i
Gymru. Bu’n gyfle ar yr un pryd i rannu strategaeth a gweledigaeth Cyngor Ysgolion Sul am y blynyddoedd
nesaf, gan lansio ein gwefannau newydd yn swyddogol. Diolch hefyd i Geraint Tudur am ei bregeth rymus yn
yr oedfa.

Yn ogystal daeth gwahoddiad i gymryd rhan (arwain gweddi) yn y dathliad 400 mlynedd Beibl 1620
yn 'y Tabernacl Caerdydd, ac roedd yn dda cael bod yno.

Bui’n 3 Panel (Cenhadaeth / Gweinidogaeth / Hybu, hyrwyddo a hyfforddi) gyfarfod yn gynnar
yn y flwyddyn, o ganol Chwefror at ddechrau Mawrth, cyn y cyfnod cloi, gan barhau i drafod syniadau a
datblygu rhaglen waith. Mae’n braf cael y 3 cynulliad yma i rannu syniadau, deall beth arall sydd ar y gweill
gan enwadau a mudiadau, a thrafod yn agored y blaenoriaethau a’r posibiliadau. Fe tfydd pob cyfarfod yn
sbardun i syniad newydd, ac rwy’n ddiolchgar am bawb sy’n gwneud ymdrech i gefnogi. Bu i’r Pwyllgor
Gwaith gyfarfod ddwy waith hefyd yn ystod y flwyddyn (dros Zoom), yn ogystal & chynnal ein Cyfarfod
Blynyddol yn yr Hydref - a braf yw cofnodi i ni gael y nifer uchaf ers blynyddoedd lawer yn bresennol - a
hynny eto dros Zoom wrth gwrs.

Un o’r pethau y byddaf yn ceisio’i wneud yw cyfarfod efo swyddogion enwadol ar y maes sy’n
gweithio gyda phlant ac ieuenctid, ac yn gynnar yn lonawr cefais gyfle i gyfarfod gyda Lleucu Meinir, sy’n
gweithio yn ardal gogledd Ceredigion, a Catrin Hampton sy’n gweithio yn Sir Gaerfyrddin. Roedd cyfarfod
hefyd wedi ei drefnu gyda Jack Newbould o MIC, ond daeth y Covid ar draws hwnnw. Cefais gyfle hefyd i
gyfarfod gyda Sarah Morris i drafod datblygu cynllun Agor y Llyfr fel cynllun y gallai Ysgolion Sul barhau
yn yr ysgol Sul - Agor mwy ar y Llyfr.

Mynychwyd cyfarfodydd yn Nhregaron a Dinbych i baratoi ar gyfer y 2 eisteddfod, ond er gwaethaf
ein hymdrechion bydd rhaid ail gydio yn y gwaith hwnnw eto ymhen y flwyddyn.

Yn yr un ffordd gwnaed trefniadau ar gyfer 2 gyfarfod Medalau Gee yn Rhydaman a Llanuwchllyn
ddechrau Medi, ond bellach ymddengys y bydd yn amhosibl casglu ynghyd grwpiau o bobl dros 75 oed ar
gyfer yr achlysuron hynny.

Cefais ymweliad 2 noson yn Budapest ym mis Chwefror i ddechrau trefniadau ar gyfer cynhadledd
nesaf ECCE yn 2022, ond eto mae’r trefniadau hynny bellach ar stop dros dro.

Ers canol Mawrth, symudodd y cyfarfodydd i fod ar Zoom, ac mae’n dda dweud bod llawer iawn
o’r hyn oedd yn y dyddiadur wedi ei wireddu ar gytarfodydd rhithiol. Bu i ni hefyd gymryd rhan yn y diwrnod
stondinau ar y maes adeg Eisteddfod T yr Urdd, gan dreulio pnawn ar Facebook yn rhannu gwybodaeth.

Ond gyda’r crwydro ar stop, daeth cyfle i addasu a chyflawni’r gwaith mewn ffordd wahanol. Mae
nifer o gyfarfodydd ymgynghori wedi eu cynnal dros zoom, ac yn naturiol rydym wedi bod yn cyflenwi
archebion llyfrau a chardiau Nadolig i siopau ac unigolion. Cynhaliwyd nifer o gyfarfodydd eraill ar Zoom
hefyd, lle bu cyfle i gyfrannu a chynrychioli Cyngor Ysgolion Sul.



Cyhoeddiadau
Mae’r elfen gyhoeddi a pharatoi cyfrolau yn medru mynd yn ei flaen wrth gwrs, ac yn ystod y flwyddyn a
aeth heibio cyhoeddwyd y canlynol:

Dehongli Bywyd a Gwaith Abraham gan Gareth Lloyd Jones -y gyntaf yny gyfres o Ddehongli... o’r
Hen Destament, yn astudio hanes Abraham.
Cyhoeddwyd y gyfrol yn ystod mis lonawr, ac ar gael yn y siopau ac ar y we - pris £8.99.

Sach Stori Cyfiawnder Mawr - cyfres newydd o wersi ysgol Sul ar y cyd efo Cymorth Cristnogol.
Cyhoeddwyd yr adnodd yn ystod mis Medi, ac ar gael yn y siopau ac ar y we - pris £7.99.

Beibl yr Anturwyr Bach - Beibl lliwgar i blant sy’n llawn gweithgaredd, sticeri, posau ayyb, a fydd yn
addas fel gwerslyfrau Ysgol Sul i blant 6-8 oed. Ceir dros 100 o weithgareddau ynddo.
Cyhoeddwyd y gyfrol yn ystod mis Tachwedd, ac ar gael yn y siopau ac ar y we - pris £7.99.

Beibl yr Anturwyr - Beibl lliwgar i blant sy’n llawn gweithgaredd, sticeri, posau ayyb, a fydd yn addas fel
gwerslyfrau Ysgol Sul i blant 9-11 oed. Ceir dros 100 o weithgareddau ynddo.
Cyhoeddwyd y gyfrol yn ystod mis Tachwedd, ac ar gael yn y siopau ac ar y we - pris £7.99.

Credaf - Casgliad o Gredoau a Chatecismau Cristnogol, wedi’u cyfieithu a’i golygu gan Eifion Jones sef:
Credo’r Apostolion, Credo Nicea, Credo Athanasiws, Catecism Heidelberg, Catecism Byrraf Westminster
a Hyfforddwr Thomas Charles.

Cyhoeddwyd y gyfrol yn ystod mis Medi, ac ar gael yn y siopau ac ar y we - pris £8.99.

Fy llyfr Piano Cyntaf - Yn dilyn ymweliad 4 chyhoeddwr newydd o Bath yn gynnar yn y flwyddyn newydd
sef NPP, llwyddwyd i gyhoeddi cyfrol ddeniadol i blant sy’n cynnwys piano electronic ar glawr y llyfr.
Cyhoeddwyr y llyfr yn ystod mis Awst, ac ar gael yn y siopau ac ar y we - pris £8.99.

Ymhen blynyddoedd lawer - Pum drama fer gan William Owen, ar ffurf cyfweliadau gyda’r cymeriadau
Beiblaidd Pontius Pilat, yr Apostol Paul, Mair Magdalen, Simon Pedr a Judas Iscariot.
Cyhoeddwyd y gyfrol yn ystod mis Tachwedd, ac ar gael yn y siopau ac ar y we - pris £8.99.

Taith trwy’r Hen Destament - cyfres o fyfyrdodau newydd gan Hugh Matthews, sy’n gasgliad o drigain o
fyfyrdodau yn ein tywys drwy’r Hen Destament, pob un yn cynnwys darlleniad, myfyrdod a gweddi.
Cyhoeddwyd y gyfrol yn ystod mis Tachwedd, ac ar gael yn y siopau ac ar y we - pris £8.99.

Y Bywyd Gwallgo’ - Llyfryn byr a bachog sy’n datguddio’r chwedlau o gwmpas lesu Grist, yr Eglwys a
dynoliaeth, ac yn cyflwyno straecon am fywydau go iawn bobl sydd wedi adnabod Iesu megis y cyflwynydd
Simon Thomas a’r cyn-chwaraewr rygbi Byron Hayward.

Cyhoeddwyd yr adnodd yn ystod mis Gorffennaf, ac ar gael yn y siopau ac ar y we - pris £0.99.

Clywch Lu’r Nef - Cylchgrawn Iliwgar yn rhannu goleuni a gobaith y newyddion da am eni Iesu’r Nadolig
cyntaf hwnnw.
Cyhoeddwyd yr adnodd yn ystod mis Medi, ac ar gael yn y siopau ac ar y we - pris £0.99.

Comic Beiblaidd Nadolig - Comic lliwgar yn llawn straeon a phosau yn ein hatgoffa am eni Iesu.
Cyhoeddwyd yr adnodd yn ystod mis Medi, ac ar gael yn y siopau ac ar y we - pris £0.99.

Ffydd yn y Cartref - cylchgrawn lliwgar i blant, sy’n cynnwys sticeri a chardiau post, a gynhyrchwyd
mewn ymateb i’r pandemig, ar gyfer eglwysi i’w postio allan i blant yr ysgol Sul nad ydynt yn eu gweld ar
hyn o bryd.

Cyhoeddwyd yr adnodd yn ystod mis Mehefin, ac ar gael gan CYS am 60c yr un yn cynnwys amlen.



Roots - erbyn hyn ychwanegwyd rhestr o emynau Cymraeg addas ar gyfer pob Sul o’r flwyddyn. Y gwaith
yn parhau i gyhoeddi taflenni gwaith a gweddiau ar gyfer oedolion a phob oed yn wythnosol ar y wefan.

beibl.net i bobl ifanc - Bu'n braf cael cydweithio gyda Chymdeithas y Beibl i hyrwyddo’r adnodd
gwerthfawr hwn. Trefnwyd ymgyrch werthu ar ei gyfer.
Cyhoeddwyd y gyfrol yn ystod mis Mehefin, ac ar gael yn y siopau ac ar y we - pris £19.99.

Fersiwn BRAILLE o beibl.net. Braf oedd cael cyswllt gyda’r Compass Trust sydd wedi paratoi beibl.net
ar braille. Mae copiau o efengyl Marc ar gael gennym i’w harddangos.

Beibl Newydd y Storiwr - aed ati i roi 64 stori o’r Beibl poblogaidd hwn sy’n rhan o gynllun Agor y Llyfr
fel ffeiliau sain ar y we. Bellach gellir mynd ar wefan CYS er mwyn gwrando ar Martyn Geraint ac eraill
yn darllen y straeon hyn.

Gwers yr Ysgol Sul i oedolion

Ym mis Medi fe aeth gwers yr Ysgol Sul i oedolion ar lein. Bob wythnos cyhoeddir gwers (sydd hefyd yn
cael ei gyhoeddi yn y papurau enwadol) ac hefyd ffilm bwrpasol yn cael ei gyflwyno gan Denzil John yn
wythnosol, sydd i’w gweld ar TCC. Yn naturiol, does dim dosbarthiadau trafod yn cyfarfod yn y cyfnod
yma, felly bu i ni hefyd eu darlledu dros Facebook fel Clwb Sgwrs dros Ginio.

Cyhoeddiadau ar y we yn unig:

Yn ystod 2020 bu i ni ryddhau llawer o adnoddau newydd ar ein tudalennau Facebook a gosod adnoddau
newydd ar ein gwefan. Mae hyn yn cynnwys myfyrdodau tymhorol, gweddiau, llyfrau gweithgaredd a
lliwio 1 blant a cyfres o wersi ysgol Sul ar gyfer y cartref.

Cyfresi Cardiau Nadolig Newydd a Cherdyn Pasg

Cynhyrchwyd cerdyn Pasg newydd ar gyfer 2020, ac aed ati hefyd yn gynnar yn y flwyddyn i baratoi 8
cerdyn Nadolig newydd. Ni chafwyd y cyfleoedd arferol i’w gwerthu, ac felly mae llawer o’r stoc yn dal
yma, ond o leiaf byddant mewn llaw yn barod ar gyfer 2021.

Bu i waith paratoi gael ei wneud ar nifer o gyfrolau eraill, sydd i’w cyhoeddi yn ystod 2021:

Y Llais, sef fersiwn wreiddiol Gymraeg o gyfrol debyg i’r Tabloid Bible, gan Huw John Hughes.
Anelu i gyhoeddi Mehefin 2021, pris £8.99.

Y Comic Beiblaidd Anferth - Beibl ar ffurf comic y Beano, gyda thestun gwbl wreiddiol yn y Gymraeg
gan Alun Jones.
Anelu i gyhoeddi Gorffennaf 2021, pris £8.99.

Traciau sain Canu Clod - 2 CD yn cynnwys traciau sain i tua 30 o ganeuon o Canu Clod.
Anelu i gyhoeddi Mehefin 2021, pris £4.99 yr un.

Hoff Emynau’r Cymru - cyfrol gan Rob Nicholls lle mae nifer o Gymry adnabyddus yn rhannu am eu
hoff emynau.
Anelu i gyhoeddi Hydref 2021, pris £8.99.

Dehongli Bywyd a Gwaith Esther a Jona gan Gareth Lloyd Jones - daeth y testun i law yn ddiweddar ac
mae John Pritchard wrthi yn golygu.
Anelu i gyhoeddi Mawrth 2021, pris £8.99.

Gweddiau Elfed: Cyfrol o holl weddiau gwreiddiol o waith Elfed ap Nefydd Roberts (dros 800): mae’r
rhain yn cael eu casglu gan Trefor Lewis a’i golygu gen i ar hyn o bryd.
Anelu i gyhoeddi Medi 2021, pris £13.99.



Myfyrdodau Elfed: Cyfrol a fydd yn gasgliad o fyfyrdodau gwreiddiol gan Elfed ap Nefydd Roberts, a
fydd yn pontio 40 mlynedd o sylwebaeth ar fywyd ein byd, wrth i Elfed ymateb i’r hyn oedd yn digwydd
ary pryd: mae’r rhain yn cael eu casglu a’u golygu gan Olaf Davies ar hyn o bryd.

Anelu i gyhoeddi Medi 2021, pris £9.99.

Deunydd dosbarth derbyn gwreiddiol wedi cael ei baratoi gan Elfed ap Nefydd Roberts. Mae’r deunydd
hwn mewn llaw ac yn cael ei olygu ar hyn o bryd.
Anelu i gyhoeddi Medi 2021.

Goreuon ‘O Ddydd i Ddydd’ - casgliad 365 myfyrdod allan o ddeunydd cyfres O Ddydd i Ddydd yn cael
ei ddethol a’i olygu gan Iwan Llewelyn Jones.
Anelu i gyhoeddi Tachwedd 2021, pris £11.99.

Y Stori Fwya’ Erioed - addasiad o gyfrol i blant 9-13 oed o Feibl yn arddull unigryw’r awdur Tom Gates.
Mae Meinir Pierce Jones yn addasu hon ar hyn o bryd.

Anelu i gyhoeddi Tachwedd 2021, pris £8.99.

Beibl Storiwr y Teulu - cyfrol newydd gan Lion sy’n cymryd yr hanesion o Feibl Newydd y Storiwr (Agor
y Llyfr), gan ychwanegu cwestiynau trafodaeth, tasgau a sgyrsiau i annog ffydd ar yr aelwyd. Sian Roberts
yn addasu ar hyn o bryd.

Anelu i gyhoeddi Awst 2021, pris £12.99.

Jig-so Stori’r Nadolig - cydargraffiad gyda’n ffrindiau yn Denmarc o jig-so Nadoligaidd ar gyfer 7-11 oed.
Anelu i gyhoeddi Awst 2021, pris £8.99.

Godly Play yn Gymraeg - gwaith ar y gweill i gyhoeddi 4 cyfrol o sgriptiau yn y cynllun Godly Play.
Anelu i gyhoeddi Medi 2021.

Tywysog Tangnefedd mewn byd o Ryfeloedd - cyfrol Adfent, sy’n cael ei baratoi gan Huw Powell Davies.
Anelu i gyhoeddi Awst 2021, pris £7.99.

Gair o Gysur - Rydym hefyd yn ail-lansio 2 lyfryn bugeiliol Gair o Gysur mewn Gwendid a Gair o Gysur
mewn Galar mewn fformat AS.

Anelu i gyhoeddi Mai 2021, pris £0.59.

Mae ambell gyfrol arall newydd ar y gweill:

Llyfr crefftau bwyd Beiblaidd - gwerslyfr yn cynnwys 60 o rysetiau coginio yn seiliedig ar stori Feiblaidd.

Llyfr gemau Beiblaidd - gwerslyfr yn cynnwys dros 200 o gemau Beiblaidd.

Llyfr arbrofion gwyddoniaeth Feiblaidd i blant - cydargraffiad efo Lion sy’n cynnwys dros 60 o arbrofion
gwyddonol sy’n cynnwys neges Feiblaidd.

Dehongli Bywyd a Gwaith Moses - y drydedd yn y gyfres o esboniadau gan Gareth Lloyd Jones.



Gwefannau

www.ysgolsul.com

Bu i ni greu adran helaeth ar ein gwefan www.ysgolsul.com er mwyn rhannu gwybodaeth am yr adnoddau
oedd ar gael 1 gefnogi eglwysi ac ysgolion Sul yn y cyfnod hunan-ynysu.

Bu i ni geisio bod yn ‘hyb’ rhyng-enwadol i rannu gwybodaeth o bob cyfeiriad.

Créwyd bloc helaeth o dan bennawd Covid a hunan-ynysu ar ein gwefan, a oedd yn cynnwys:

Adran gyda dolenni i adran Covid yr enwadau, Cytiin a mudiadau cyffelyb, y llywodraeth ac elusennau
gwarchod plant/iechyd meddwl/lles ayyb.

Adran yn rhestru’r holl gapeli ac eglwysi oedd yn firydio oedfaon ar Facebook ac Youtube - dros 40 o
oedfaon Cymraeg yn digwydd bob wythnos, ynghyd & chyrddau gweddi, astudiaeth, gwersi ysgol Sul a
sawl Seiat.

Adran yn crynhoi adnoddau addas i blant ac ieuenctid / Ysgol Sul yn y cartref, gan gynnwys 3 pecyn
newydd o adnoddau i’w lawr lwytho bob wythnos (un yn wreiddiol gan Cyngor Ysgolion Sul).

Adran yn crynhoi gweddiau a myfyrdodau gan wahanol enwadau a mudiadau i’r Coronafeirws.

Adran yn tynnu sylw at yr anogaeth oedd ar gael ar ein tudalennau ar y cyfryngau cymdeithasol a rhestrai
chwarae caneuon ac emynau ar YouTube.

Adran yn son am apps ac adnoddau eraill ar y we mae modd troi atynt i’w lawrlwytho.

Hefyd bu i ni fedru datblygu’r wefan yn gyffredinol yn ystod y cyfnod yma, gan greu adrannau/blociau
newydd ar y wefan, sy’n cynnwys y canlynol:

Adran ar ‘Bypedau’ - gwybodaeth gyffredinol a gwefannau cefnogol.

Adran ar ‘Gefnogaeth i weithwyr plant’ - rhestr lyfryddol o lyfrau gweinidogaeth plant ayyb.

Adran ‘Gwybodaeth ddefnyddiol i Ysgolion Sul’ - cenhadaeth, cofrestr, posteri, canllawiau gofal, Sul
Addysg.

Adran ‘Beiblau Lliw’ - efo samplau spreads ar y we o’n holl Feiblau 1liw i blant a sut i archebu.

Adran ‘Cyfleoedd hyfforddiant i weithwyr plant’ - yn cynnwys rhestr gynhwysfawr o opsiynau.

Adran ‘Ffynonellau syniadau/mudiadau Saesneg sy’n flaengar ym myd gwaith plant’.

Adran ‘Ffydd yn y Cartref”, gydag adnoddau defnyddiol i gefnogi rhieni.

Adran °Y Flwyddyn Eglwysig’, yn nodi darlleniadau’r Sul a Suliau arbennig i’w cofio yn ystod y flwyddyn.
Adran ar ‘Delio gyda galar efo phlant’ a ‘Chaethwasiaeth fodern’.

Deunyddiau i’w lawrlwytho ar gyfer Nadolig, Cristingl, Blwyddyn newydd, Gwyl Ddewi, Grawys a’r Pasg

www.cristnogaeth.cymru

Yn yr adran ffeithiol am Gristnogaeth erbyn hyn mae:

‘Beth yw Cristnogaeth’ - cyflwyniad syml i’r ffydd Gristnogol.

‘Hanes twf a datblygiad Cristnogaeth’, sef yr hanes dros y byd.

‘Hanes y stori Gristnogol yng Nghymru’ o oes y seintiau hyd heddiw, lle rydym wedi digideiddio cyfrol
Blas ar Gristnogaeth Cymru.

Yn yr adran ymarferol:

Adran ar ‘Feiblau Cymraeg’ - yr adran hon wedi ei chwblhau

Adran ar ‘Lyfrau Emynau’ - yr adran hon wedi ei chwblhau

Adran ar ‘Radio/Teledu/Podlediadau’ - yr adran hon wedi ei chwblhau

Adran ar ‘Wefannau eglwysi Cymraeg’ - yr adran hon wedi ei chwblhau

Adran ar ‘Grantiau a Nawdd sydd ar gael i Ysgolion Sul ac Eglwysi’ - yr adran hon wedi ei chwblhau
Adran ar ‘Dystio ac Ymgyrchoedd Cristnogol’ - yr adran hon yn cael ei datblygu ar hyn o bryd
Adran ar ‘Ffydd a Chwaraeon’ - yr adran hon yn cael ei datblygu ar hyn o bryd

Adran ar ‘Gaplaniaeth Gristnogol’ - yr adran hon yn cael ei datblygu ar hyn o bryd

Adran ar ‘Ffynhonnell deunyddiau ac offer eglwysig’ - yr adran hon wedi ei chwblhau

Adran ar ‘Arfer da a Diogelwch’ - yr adran hon wedi ei chwblhau

Adran ar ‘Fudiadau Dyngarol a Chenhadol’ - yr adran hon yn cael ei datblygu ar hyn o bryd

Adran ar ‘Wyliau a Gwersylloedd’ - yr adran hon wedi ei chwblhau



Adran ar ‘Gyfleoedd Blwyddyn Gap’ - yr adran hon wedi ei chwblhau

Adran ar ‘Gylchgronau Cristnogol’ - yr adran hon wedi ei chwblhau

Adran ar ‘Hyfforddiant Diwinyddol’ - yr adran hon yn cael ei datblygu ar hyn o bryd
Adran ar ‘Ffydd yng Nghefn Gwlad’ - yr adran hon yn cael ei datblygu ar hyn o bryd
Adran ar ‘Waith mewn ysgolion’ - yr adran hon yn cael ei datblygu ar hyn o bryd

Sianel Deledu newydd: Teledu Cristnogol Cymru

Un datblygiad newydd ar y wefan hon yw i ni greu sianel deledu Gristnogol Cymraeg: Teledu Cristnogol
Cymru. Gan i ni weld llawer iawn o bobl ac eglwysi yn meddwl yn fwy creadigol am syniadau a dulliau
o sut i gyrraedd cynulleidfa ynysig gyda neges yr efengyl bu i lu o ffilmiau ymddangos ar y we. Nod
creu’r sianel mewn gwirionedd oedd dwyn y gwahanol ymdrechion hyn ynghyd, gan weithredu fel ‘hwb’
canolog i ymdrechion y gwahanol eglwysi a mudiadau Cristnogol yng Nghymru. Trwy ymweld &’r wefan
fe ddowch ar draws adran sy’n edrych yn ddigon tebyg i ambell sianel deledu boblogaidd fel yr iplayer gan
y BBC neu S4Clic.

Ar hyn o bryd, mae yna 8 adran wahanol o fewn y sianel, sef:

‘Oedfaon Cyflawn’, ‘Y Beibl’, ‘Plant ac Ieuenctid’, ‘Mawl’, ‘Newyddion a Ffeithiol’, ‘Gweddi’, a
‘Myfyrdodau’.

O fewn yr adrannau hyn yna fe geir ‘sianeli” gwahanol.

Trwy ymweld &’r adran ‘Oedfaon Cyflawn’ er enghraifft, ceir 40 sianel, sef gofalaethau sy’n rhannu oedfaon
ar YouTube.

Yn ein hadran ‘Mawl’ ceir 8 sianel, sef ‘emynau traddodiadol’, ‘caneuon cyfoes diweddar’, sianel o
‘ganeuon plant’ a sianel ‘Carolau’ ac ‘emynau Pasg’.

Yn ein hadran ‘Plant ac leuenctid’ mae yna 8 sianel gan gynnwys sianeli ‘cartwnau Beiblaidd’, sianel o
‘wersi ysgol Sul’, sianel ‘stori a chrefft’, heb son am sianel yn llawn ‘sgyrsiau ar gyfer pobl ifanc’.
Rydym yn ceisio bod mor gynhwysol & phosib, gan gynnwys yr amrywiaeth o adnoddau sy’n cael eu
paratoi gan Gristnogion yny cyfnod yma. Mae hwn yn wasanaeth gwbl rad ac am ddim wrth gwrs, ac eisoes
mae dros 2,000 o eitemau Cristnogol Cymraeg ar gael i’w gwylio ar unrhyw adeg.

www.beibl.net
Rydym yn dal i gynnal a chadw gwefan beibl.net sy’n cynnwys y testun Beiblaidd a dros 1500 o ffeiliau
adnoddau, gan gynnwys PowerPoint, ffilmiau, sgetsus, astudiaethau a gwasanaethau i ysgolion ac eglwysi.

www.gair.cymru

Erbyn hyn mae tua 1700 eitem ar wefan gair.cymru, sef y wefan lle mae modd lawrlwytho adnoddau yn
rhad ac am ddim. Mae hyn yn cynnwys ar hyn o bryd:

Gwersi ysgol Sul - tua 200 o wersi, taflenni ayyb wedi dosbarthu mewn adrannau

Lluniau lliwio, taflenni gweithgaredd a phosau.

Gwasanaethau/gweddiau a mytyrdodau - thematig ac achlysuron arbennig

Mytyrdodau dyddiol - 365 myfyrdod yn y gyfres Blwyddyn gyda Iesu.

Créwyd adran newydd sylweddol ar gyfer adnoddau Nadolig a gobeithir gwneud rhywbeth cyffelyb ar
gyfer y Pasg.

Mae hwn yn waith sy’n parhau, ac mae tua 3,000 o eitemau eraill i’w llwytho yn ystod y 12 mis nesaf.

www.gobaith.cymru

Mae’r wefan hon yn ‘hyb’ i emynau a chaneuon Cristnogol Cymraeg - y rhai awdurdodedig sydd wedi
eu cymeradwyo gan yr awduron gwreiddiol a deunydd gwreiddiol Cymraeg. Mae dros 1000 o emynau ar
wefan gobaith.cymru bellach. Un dasg y mae Delyth wedi bod yn gwneud yn ystod y cyfnod diweddar yma
yw creu cyfeirlyfr cynhwysfawr o’r holl emynau Cymraeg sydd ar gael yn Saesneg, a’r emynau Saesneg y
mae cyfieithiad awdurdodedig iddynt ar gael yn Gymraeg. Mae yna 700 o emynau yn y rhestr hon, sydd yn
fyw ar y wefan, ac a fydd yn hynod werthtawr i’r rhai hynny sy’n paratoi addoliad yn ddwyieithog. Rydym
hefyd yn parhau i ychwanegu caneuon newydd pan ddont i law, gan gymryd y camau i’w hawdurdodi.



Tudalennau ar y Cyfryngau Cymdeithasol
Dros y misoedd diwethaf rydym wedi creu a sefydlu dwy dudalen newydd ar Facebook, sef

Gair o Weddi

Mae hon yn dudalen lle rydym yn postio gweddiau amserol a thymhorol. Bu i ni gyfieithu tua 50 o weddiau
dyddiol oedd yn cael eu creu gan Nick Fawcett mewn ymateb i’r Covid, gan rannu hefyd ‘gweddi mewn
llun’ a ffilmiau byr adnod, gweddi ac emyn. Gwnaed cyfresi hefyd dros gyfnod Diolchgarwch a’r Adfent
hyd at y Nadolig. Mae’r ymateb wedi bod yn syfrdanol, gyda llawer iawn o bobl yn hoffi, dilyn a rhannu.

Emynau Gobaith

Tra bod gennym dudalen ar gyfer adnodau a darnau o’r Gair (beibl.net), tudalen ar gyfer myfyrdodau ac
anogaeth i droi at y gair (Beibl Byw), tudalen ar gyfer gweddi (Gair o Weddi) cawsom gais a her i weld a
fyddai modd sefydlu tudalen i rannu materion cerddorol/emynyddol. Cysylltwyd y dudalen gyda’n gwefan
www.gobaith.cymru, gan greu tudalen Emynau Gobaith. Rydym wedi bod yn rhannu emynau a chaneuon
newydd (nifer o gyfansoddiadau a threfniannau newydd yn ystod y 3 mis diwethaf) trwy linciau YouTube,
emynau ‘cyfarwydd’ nad ydynt yn Caneuon Ffydd, a lluniau o ‘emynau mewn llun’. Eto cafwyd derbyniad
gwresog, gyda llawer yn gwerthfawrogi ac yn cael cysur o’r dudalen.

Rydym hetyd wedi bod yn llawer mwy gweithgar ar ein 3 tudalen sefydlog, sef:

Cyngor Ysgolion Sul / Cyhoeddiadau’r Gair

Hon oedd ein tudalen wreiddiol, a hon sy’n rhannu newyddion a gwybodaeth. Mae tua 20 postiad wythnosol
wedi bod yn mynd allan yn y cyfnod diweddar, gan gyfeirio at fentrau ac ymdrechion mudiadau ac enwadau,
gwersi Ysgol Sul wythnosol, ffilmiau newydd i’w gwylio, linciau at y we ayyb

Beibl Byw / Cristnogaeth Cymru

Bu i ni rannu myfyrdod Bob Dydd gyda Iesu yn ddyddiol trwy’r Grawys, ac yna o’r Pasg tan y Pentecost
a rhannu deunydd newydd a gomisiynwyd ar gyfer yr Adfent i deuluoedd ac i oedolion. Comisiynwyd
nifer o ffilmiau byr hefyd yn rhannu negeseuon gobeithiol a thymhorol. Rydym hefyd wedi bod yn rhannu
dyfyniadau ysbrydol mewn llun, gwybodaeth am gynlluniau darllen y Beibl, a ffilmiau tystiolaethau a
defosiynol.

Beibl.net

Eto, rhannwyd pennod o efengyl Luc yn ddyddiol trwy’r Grawys, a phennod o lyfr yr Actau yng nghyfnod
Pasg i’r Pentecost, a thaith coeden Jesse dros gyfnod yr Adfent. Mae adnodau yn cael eu rhannu o dan y
cynllun ‘adnod y dydd’ hefyd.

Yn ogystal & Facebook mae gennym hefyd Twitter ar gyfer yr Ysgol Sul a beibl.net.

Marchnata

Er mwyn hybu defnydd o’r 5 gwefan, rydym wedi creu ffilm yn esbonio nod ac amcan pob un gwefan,
cynhyrchu 4 pop-yp ar gyfer arddangosfeydd, ac argraffu 10,000 marc llyfr sy’n crynhoi cyfeiriadau a
gwybodaeth syml am y 5 gwefan. Rydym hefyd wedi croesgyfeirio’r 5 gwefan, fel bod modd mynd ouni’r
llall yn hawdd. Bu i ni fuddsoddi mewn marchnata ar y cyfryngau cymdeithasol, ond prin iawn fu’r ymateb
cadarnhaol i hynny.

Yn ogystal bu i ni baratoi ein bwletin gwybodaeth CY Sylltiad - ond eleni ni fu i ni ei argraffu, ond yn
hytrach ei osod ar ein gwefan a’i rannu ar y cyfryngau cymdeithasol. Gwnaed gwaith hefyd i ddiweddaru’n
prif gatalog ar y we. Daeth cyfle i gyfrannu at ambell sgwrs a thrafodaeth ar y radio a’r teledu, a chyfrannu
yn rheolaidd i’r papurau enwadol drwy baratoi erthyglau ac eitemau gwybodaeth.

Trefnwyd ymgyrch llyfrau Nadolig, gan ostwng prisiau llawer o’n llyfrau yn ystod mis Rhagfyr, a
cafwyd peth llwyddiant, ond yn wyneb y siopau yn cau a’r cyfnod clo annisgwyl, ni bu mor llwyddiannus
ag y byddem wedi ddymuno.



Anrhydeddu a chofio
Yn naturiol ni fu’n bosib cynnal cyfarfod Medalau Gee yn ystod 2020, a cawsom nifer o alwadau yn y
cyfnod enwebu yn gofyn am gyngor. Bu i ni nodi bod yna benderfyniad wedi ei wneud yn gynnar iawn
yn nodi na fyddai modd cynnal cyfarfod cyhoeddus yn 2020, ond y byddem felly yn derbyn ceisiadau ar
gyfer 2021. Bu i ni fel Cyngor hefyd enwebu tri er mwyn cyflwyno Medal Gee er anrhydedd iddynt - fel
cyfraniad oes i waith yr Ysgol Sul yng Nghymru. Catrin ac Ifan Roberts, Caerdydd a Nigel Davies, 0 CYS a
MIC gynt oedd i fod derbyn y medalau hyn ym mis Medi, felly gobeithiwn am gyflei wneud hynny yn ystod
y flwyddyn nesaf. Yn yr un modd cafodd Rheinallt Thomas ei enwebu gan Gwlwm Cyhoeddwyr Cymru
i dderbyn gwobr cyfraniad oes i’r diwydiant cyhoeddi yng Nghymru, ac er na fu cyfle i gynnal seremoni
gyhoeddus cafwyd cyfle i gyflwyno’r tlws iddo yng nghwmni Cadeirydd a Thrysorydd y Cwlwm.

Yn ystod y flwyddyn hefyd gwelwyd colli dau o’n hawduron mwyaf toreithiog a phoblogaidd, sef
Elfed ap Nefydd Roberts a John Lewis Jones. Diolchwn i Dduw am eu gweinidogaethau ac hefyd am eu
cyfraniad i lenyddiaeth Gristnogol Cymru. Estynnwn ein cydymdeimlad gyda’u teuluoedd.

Rhwydweithiau

Er na fu cyfle i gyfarfod wyneb yn wyneb yn ystod 2020, bu i weithgarwch a chyfarfodydd rhithiol gymryd
lle. Cafwyd cyfarfodydd cyson o fwrdd rheoli Roots, O’r Childrens Ministry Network CTBI a’r European
Conference on Christian Education, a threfnwyd ambell gyfarfod a chynhadledd ar lein i gadw pawb
mewn cyswllt 4’1 gilydd mewn cyfnod anodd i’r holl weithwyr yn y sector yma. Bu i ninnau alw nifer o
gyfarfodydd i drafod adnoddau newydd, adnoddau Nadolig, sut i gynnal Ysgol Sul dros y we, trafodaeth ar
ail-gychwyn ysgolion Sul a chyngor ar sut i ddefnyddio’r we yn fwy effeithiol.

Edrych tua’'r dyfodol
Heb os, mae’n debygol y bydd llawer o newidiadau yn ein gwynebu i gyd wrth edrych tua’r dyfodol.
Rwyn siwr bydd gennym gyfuniad o’r rhithiol a’r wyneb yn wyneb, a bydd yn rhaid i Cyngor Ysgolion
Sul addasu i fodel ‘hybrid’ o weithio, gan wneud y gorau o gyfleoedd newydd a chyffrous y mae technoleg
yn ei gynnig i ni. Mae’n ddiddorol sylwi bod mwy o lawer wedi llwyddo i ddod i’n cyfarfod blynyddol
ar Zoom, o gymharu a’r nifer a fyddai yn llwyddo i gyrraedd Bow Street yn y gorffennol, ac mae’r gallu
hefyd i gyfarfod yn amlach ac ar fyr rybudd yn hwyluso trafodaethau a phenderfyniadau. Ond un agwedd
o’n gwaith a ddioddefodd yn ystod 2020 oedd gwerthiant llyfrau. Gyda’r siopau llyfrau ar gau, a ninnau
yn methu mynd at y bobl (dim digwyddiadau cenedlaethol ac enwadol na lansiadau llyfrau) gwelwyd
lleihad sylweddol mewn gwerthiant. Gobeithio y bydd modd yn ystod 2021 i drefnu ambell daith adnoddau
unwaith eto, er mwyn cefnogi gweithgarwch lleol ar hyd a lled Cymru. I ba raddau y bydd patrwm ac
arferion gwasnaethau a gweithgarwch plant ac ieuenctid yn newid - a sut dylem ni yateb i hyn. Bydd hyn
yn thywbeth i’w roi ar agenda y tri panel wrth i ni gynllunio ar gyfer y dyfodol tu hwnt i’r pandemig.
Diolch am bob cydweithio yn ystod 2020 ac am barodrwydd pawb i wneud eu gorau, ac i addasui’r
byd o’n cwmpas. Ceisiwn arweiniad ac ewyllys Duw wrth edrych tua’r dyfodol.Erys yr alwad oesol i ni i
rannu y newyddion da am lesu, a hynny i blant, ieuenctid ac oedolion.

Dyma felly grynodeb o waith y flwyddyn a aeth heibio, mewn amodau gwahanol iawn i’r arfer. Diolch am
bob ymddiriedaeth.

Aled Davies, Cyfarwyddwr/Director
Cyngor Ysgolion Sul / Cyhoeddiadau’r Gair



